
	1. ՀՀ արտաքին գործերի նախարարություն
	07.01.2026թ.

	
	№ 1111/210-26

	         Հայտնում ենք, որ արտաքին գործերի նախարարությունը «Հայաստանի Հանրապետության ֆինանսների նախարարության համար պետական-մասնավոր գործընկերության ոլորտի ինստիտուցիոնալ կարողությունների ամրապնդմանն ուղղված տեխնիկական աջակցության տրամադրման մասին» պայմանագրի լրամշակված նախագծի առնչությամբ դիտողություններ և առաջարկություններ չունի:
Միաժամանակ, սույնով վերահաստատում ենք 2025 թվականի հոկտեմբերի 23-ի №1111/58645-25 թվակիր գրությամբ ներկայացված եզրակացությունը՝ վերոնշյալ պայմանագրի ստորագրման արտաքին քաղաքական նպատակահարմարության, Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին դրա համապատասխանության մասին:
Եվրասիական զարգացման բանկի հետ հարաբերությունների ներկա վիճակը։
Եվրասիական զարգացման բանկն իրականացնում է խոշոր ներդրումային ծրագրերի ֆինանսավորում եվրասիական տարածաշրջանում: Բանկի ներդրումային պորտֆելը Հայաստանում ընդգրկում է 15 ծրագիր՝ 243.7 մլն ԱՄՆ դոլար ընդհանուր արժողությամբ:
«Հայաստանի Հանրապետության ֆինանսների նախարարության համար պետական-մասնավոր գործընկերության ոլորտի ինստիտուցիոնալ կարողությունների ամրապնդմանն ուղղված տեխնիկական աջակցության տրամադրման մասին» պայմանագրի նախագծի ստորագրման հետևանքները։
«Հայաստանի Հանրապետության ֆինանսների նախարարության համար պետական-մասնավոր գործընկերության ոլորտի ինստիտուցիոնալ կարողությունների ամրապնդմանն ուղղված տեխնիկական աջակցության տրամադրման մասին» պայմանագրի նախագծով նախատեսվում է Եվրասիական զարգացման բանկի միջոցներից Հայաստանի Հանրապետությանը, ի դեմս ՀՀ ֆինանսների նախարարությանը, տրամադրել 250 հազար ԱՄՆ դոլարը չգերազանցող անհատույց և չվերադարձվող հիմունքներով ֆինանսական աջակցություն՝ պետական-մասնավոր գործընկերության ոլորտի զարգացման համալիր ծրագրերի իրականացման նպատակով:
Պայմանագրի նախագծով, հիմնականում, սահմանվում են ֆինանսավորման ժամանակացույցի և «տրանշների» տրամադրման ընթացակարգերը, ֆինանսավորումն ստացողի պարտավորությունները, երաշխիքները, ինչպես նաև մշտադիտարկման իրականացման կարգը:
Ընդհանուր առմամբ, Պայմանագրի նախագծի նպատակն է պետական-մասնավոր գործընկերության ոլորտի աշխատակիցների կարողությունների և աշխատանքի արդյունավետության բարձրացումը՝ միտված պետական և մասնավոր հատվածների գործընկերության ոլորտի կառավարման համակարգի ամրապնդմանը։
Հաշվի առնելով վերոգրյալը՝ ՀՀ արտաքին գործերի նախարարությունը Հայաստանի Հանրապետության վարած արտաքին քաղաքականությանը համապատասխանելու տեսանկյունից նպատակահարմար է համարում սույն պայմանագրի ստորագրումը:
Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
Այնուամենայնիվ, փաստաթղթի կիրառելիության և գործնական նշանակության հարցի որոշումը վերապահված է ՀՀ պետական կառավարման իրավասու մարմնին:
	


Ընդունվել է ի գիտություն:

	2. ՀՀ արդարադատության նախարարություն
	29.12.2025թ.

	
	№ /14.2.1/60224-2025

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը  ենթակա կլինի վավերացման ՀՀ Սահմանադրության 116-րդ հոդվածի  1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	



Ընդունվել է ի գիտություն: 

	3. ՀՀ ֆինանսների նախարարություն
	08.01.2026թ.

	
	№ 04/5-1/180-2026

	Եվրասիական զարգացման բանկի միջոցներից «Հայաստանի Հանրապետության ֆինանսների նախարարության համար պետական-մասնավոր գործընկերության ոլորտի ինստիտուցիոնալ կարողությունների ամրապնդմանն ուղղված տեխնիկական աջակցության տրամադրման մասին» պայմանագրի նախագծում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող դրույթներ առկա չեն:
	

Ընդունվել է ի գիտություն:

	4. ՀՀ տարածքային կառավարման և ենթակառուցվածքների նախարարություն
	15.10.2025թ.

	
	№ ԴԽ//35472-2025

	Հայտնում ենք, որ  «Հայաստանի Հանրապետության ֆինանսների նախարարության համար պետական-մասնավոր գործընկերության ոլորտի ինստիտուցիոնալ կարողությունների ամրապնդմանն ուղղված տեխնիկական աջակցության տրամադրման մասին» համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	

Ընդունվել է ի գիտություն:



